Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 15fed o Fedi, 2009 yn Ysgol Gynradd Cwm y Glo.
1. Croesawodd GH bawb i’r cyfarfod yn enwedig Gareth Roberts oedd wedi dod yma i drafod ceisio llunio pamffled llwybrau cyhoeddus y gymuned.
2.
Yn bresennol: Cyngh. Goronwy Hughes (GH), Cyngh. Derfel Jones (DJ), Cyngh. Eryl Roberts (ER), Cyngh. Hefin Jones (HJ), Cyngh. Alan Pritchard (AP), Cyngh. Meirwen Lloyd (ML), Cyngh. Avril Jones (AJ), Cyngh. Clifford Williams (CW), Cyngh. Meryl Green (MG), Cyngh. Delyth Tomos (DT), Cyngh. Nan Humphreys (NH), Cyngh. Rhian Thomas (RhT), ac Emma Williams (clerc).
Ymddiheuriadau: Dim.
3.
Sgwrs gyda/cyflwyniad gan Gareth Roberts (GR) – trafod y mapiau a wnaeth o lwybrau Llanddeiniolen. Cyflwynodd Mr Roberts ei hun a dechreuodd drwy arwain pawb trwy’r pamffled yr oedd wedi ei greu ar lwybrau cyhoeddus Llanddeiniolen. Dywedodd fod y Cyngor wedi argraffu 5,000 ohonynt a bod hyn wedi costio £4,500. Roedd hyn wedi ei ariannu 50% gan y Cyngor a 50% gan gronfa Cist Gwynedd. Eglurodd fod Cist Gwynedd bellach wedi dod i ben ond ei fod yn siarad gyda Mr Dafydd Einion (DE) o Gyngor Gwynedd ar hyn o bryd er mwyn ceisio am ffynhonellau eraill o arian. Dywedodd fod DE wedi awgrymu fod pob cyngor sydd yn awyddus i greu pamffled am eu hardal hwy yn dod at eu gilydd ac yn creu un cais mawr i arian Cronfa Treftadaeth y Loteri. Byddai hyn yn arwain tuag at lai o gyfrifoldeb ariannol ar y cynghorau. Trafodwyd ambell i ffynhonell arall o arian megis First Hydro. Cytunodd y Cyngor yn unfrydol, mewn egwyddor, i greu pamffled llwybrau o’r fath. Diolchwyd i Mr Roberts am fynychu’r cyfarfod a penderfynwyd disgwyl am arweiniad gan DE cyn cario ymlaen gyda’r prosiect. 
4.
Datgan Buddiant Personol: I’w datgelu fel y maent yn codi.
5.
Cadarnhau Cofnodion: Cadarnhawyd cofnodion Gorffennaf. Cynnigwyd gan CW ac eilwyd gan AJ. Derbyniwyd cofnodion Awst. Cynnigwyd gan AJ ac eilwyd gan AP. 

6.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y clerc ei bod angen gwneud cofrestr o faterion sydd angen ateb iddynt

· Cadarnhaodd GH nad oedd dim wedi ei wneud ynglŷn â pheintio cyfarpar y caeau chwarae eto.
· Trafodwyd y golwg trychinebus ar safle Celtic Windows.

· Dywedwyd y byddai yn rhaid cysegru’r tir newydd i’w ddefnyddio yn y fynwent. Cytunwyd y byddai’r clerc yn cysylltu gyda Mr Townsend i drefnu hyn.

· Penderfynwyd cael panel i drafod lle i blanu’r cennin pedr pan y byddent yn cyrraedd. Dywedodd y canlynol y byddent yn hoffi bod ar y panel: RhT, ER, AP a CW.

· Dywedodd GH fod yr heddwas wedi cytuno dychwelyd i gyfarfod Hydref 09. Dywedodd y clerc y byddai yn cysylltu gydag ef i gadarnhau hyn.
7.
Caeau chwarae Llanrug: Glanmoelyn: Dywedodd GH ei fod wedi cael adborth gan y plant am eu cynlluniau hwy ar gyfer y cae chwarae. Dywedwyd y byddai yn rhaid cael cyfarfod cyhoeddus, ond cyn hynny, y byddai is bwyllgor yn cyfarfod i drafod pa gyfarpar y dylid ei gael. Penderfynwyd y byddai’r canlynol yn mynychu: RhT, ER, DJ a’r clerc. Dywedwyd hefyd y byddai yn rhaid cyfarfod er mwyn penderfynu ar sut fath o ffens i’w roi rhwng y cae a’r Hen Ysgol ac am y ffordd ymlaen i lenwi pendraw’r cae. Dywedodd HJ a GH y byddent yn delio gyda hyn erbyn y cyfarfod nesaf.
8.
Gwelliannau i barc chwarae Cwm y Glo: Dywedodd AP ac AJ ei bod yn hen bryd i gael cyfarfod cyhoeddus yn y pentref am nifer o faterion megis y cae chwarae a sefyllfa truenus parcio yn y pentref. Penderfynwyd y byddai’r clerc yn ysgrifennu at BJ yn gofyn wrtho am drefnu cyfarfod o’r fath a chael rhywun o Cyngor Gwynedd hefyd i fynychu’r cyfarfod. 
9.
Llwybrau Cyhoeddus: Dywedwyd bod angen arwyddion dim baw cŵn ar hyd llwybr Ogwen ac arwydd yn rhybuddio pobl rhag dympio eu sbwriel ar y llwybr. Penderfynwyd gofyn wrth y Warden cŵn am 12 o arwyddion i’w dangos o amgylch y pentref. Dywedodd GH y byddai yn drafftio llythyr am hyn. Dywedodd ML fod mainc ger y ffôn cyhoeddus yn Tan y Coed wedi ei gorchuddio gyda changhennau o goed cyfagos ac nad oedd yn bosibl gweld y fainc. Penderfynwyd cwyno wrth yr Adran Priffyrdd am hyn.
10. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:
CANIATAU:
· C09A/0298/23/LL: Codi porth ynghyd ag addasu’r tô i greu gwagle defnyddiol ar y llawr cyntaf – Tyddyn Alys, Cwm y Glo.

· C09A/0366/23/LL: Cais i newid uchder to yr estyniad fel a ganiatawyd eisioes trwy C08A/0355/23/LL – 14 Glan Moelyn, Llanrug.
· C09A/0341/23/LL: Codi ystafell haul – 5 Glanffynnon, Llanrug.

· C09A/0375/23/LL: Ymestyn siop gigydd presenol – London House, Ffordd yr Orsaf, Llanrug.

· C09A/0360/23/AM: Cais amlinellol i godi 1 annedd  a chreu mynedfa gerbydol – llain o dir cyfagos i Parc Isaf, Rhes Rhyddallt, Llanrug.

GWRTHOD:

· Dim.
Ceisiadau o’r newydd:

· C09A/0360/23/AM: Cais amlinellol i godi 1 annedd  a chreu mynedfa gerbydol – llain o dir cyfagos i Parc Isaf, Rhes Rhyddallt, Llanrug. Wedi ei basio eisioes. 
· C09A/0361/23/AM: Cais amlinellol i godi 4 annedd a chreu mynedfa gerbydol – llain o dir cyfagos i Parc Isaf, Rhes Rhyddallt, Llanrug. Cyfnod ymgynghori eisioes wedi dod i ben.
· C09A/0403/23/LL: Cais i godi Ty Gwydr – Maes Hyfryd, Ffordd yr Orsaf, Llanrug.Dim gwrthwynebiad – ER, DJ.
· C09A/0363/23/LL: Cais i drosi cyn addoldy i greu dau annedd – Capel Hermon, Ffordd yr Orsaf, Llanrug. Dim gwrthwynebiad i’r adeilad ond yn pryderu nad yw’r cynllun yn adlewyrchu gwîr faint y man fydd ar gael i barcio’r ceir, nad oes digon o le i barcio’r ceir yno, ac hefyd yn poeni am y fynedfa i’r safle - DJ, AJ.
· C09A/0388/23/LL: Estyniad i’r cwrtil a newidiadau i gynnwys codi tô’r annedd presenol – 2 Fron Oleu, Ceunant. Bu i DT ddatgan diddordeb. Dim gwrthwynebiad i’r cynllun ond mae angen datrus y problemau dŵr sydd yn yr ardal ers i’r gwaith gychwyn – DJ, AP. 
· C09A/0375/23/LL: Ymestyn siop gigydd presenol – London House, Ffordd yr Orsaf, Llanrug. Wedi ei basio eisioes.
· C09A/0431/23/LL: Dymchwel tŷ haul presenol a chodi estyniad a tŷ haul ar gefn yr eiddo ac estyniad i’r modurdy presenol – 7 Trevor Terrace, Ceunant. Dim gwrthwynebiad – CW, ER.
Penderfynwyd hefyd dweud wrth yr Adran Gynllunio fod Y Ddôl, Cwm y Glo yn defnyddio giât cyfagos i fynedfa ‘Piggery Pottery’ yn hytrach na’r fynedfa honno sydd yn groes i’r hyn a gytunwyd o’r blaen.

11.
Cyllideb:
(a)Taliadau:
Llewod Llanrug   

100862              £60.00


Cyflog Clerc – Awst 09
100863            £264.36


DL Owen – Llwybr Ogwen
100864         £3,000.00


GW Jones – Caeau Gorffennaf100865
£300.00

W Lewis  – Fynwent Gorff.
100866
£400.00


GL Jones – Cyfarpar y caeau
100867            £613.77






         £4,638.13
(b)Derbyniadau: 
Llog cyfrif cadw
 
    £0.66




Praesept              
       £10,500.00




                    
       £10,500.66

(c) Ceisiadau am gymorth: 

Trafodwyd cais Seindorf Arian Llanrug. Datganodd AJ ddiddordeb ac

eglurodd eu bod £10,000 yn fyr i dalu’r contractwyr am yr adeilad ac nad oedd 

ganddynt arian i wneud y maes parcio. Eglurodd fod ganddynt £4,000 a’u bod 

wedi gwneud ceisiadau eraill ond heb glywed dim hyd yma. Cytunwyd yn 

unfrydol i gyfrannu £1,000.
 (ch) Adroddiad Ariannol: Nid oedd adroddiad llawn wedi ei baratoi. Eglurodd y clerc faint o arian oedd gan y Cyngor ar ôl am y flwyddyn a bod incwm a gwariant yn debyg i’r hyn a gyllidebwyd.
(d) Cais i First Hydro: Penderfynwyd gwneud cais i First Hydro ariannu y pamffledi llwybrau a chyfarpar a ffens i gae chwarae Glanmoelyn – cynnigwyd gan AP, eilwyd gan MG. Penderfynwyd y byddai’r clerc yn cysylltu gyda’r cwmni i drafod y syniadau, dyddiad clô a’r hyn o arian sydd ar gael.
12.
Y Fynwent:

i. Diogelwch – Dim.
ii. Cyffredinol: Gweler pwynt 6 uchod am gysegru’r tir.
iii. Incwm Angladdau – £0.
13.
Heddlu: Dim. 
14.
Materion gan y Cynghorwyr: Dywedodd CW ei fod wedi derbyn cwynion am geir yn parcio ar balmant y ffordd fawr ger Hermon, cerddwyr yn gorfod mynd i’r ffordd yn beryglus. Penderfynwyd cwyno wrth yr Adran Priffyrdd.

Dywedodd RhT fod bachgen bach wedi ei daro i lawr gan fan ar sgwâr Llanrug yn ddiweddar. Cytunwyd gyrru llythyr i’r Adran Priffyrdd yn gofyn iddynt am ail asesu diogelwch y sgwâr.


Ymddiheurodd CW a gadawodd y cyfarfod. 
15.
Gohebiaeth: 
(a) Oddi wrth Cyngor Gwynedd:

Adran Priffyrdd:

· Ymateb i’n llythyr am y ffens a ail godwyd ym mharc sgrialu Cwm y Glo.

· Ymateb i’n llythyr yn cwyno am ddŵr yn casglu ar wyneb y ffordd y tu allan i dafarn Penybont ac arwydd prisiau petrol London Garage. 

· Mesurau rheolaeth ychwanegol i sicrhau parhad y fynwent yn ystod y ffliw byd-eang.

Adran Rheoleiddio:

· Ymgynghoriad ar Bolisiau draft arfaethedig sy’n effeithio ar hawliau tramwy cyhoeddus yng Ngwynedd.

· Gorchymyn Cyngor Gwynedd – Rallt Deg, Cwm y Glo.
· Rhybudd fod apêl wedi ei wneud am gais tir dros y ffordd i Garej Hafod, Llanrug. Ffurflen wedi ei hanfon i’w chwblhau os oes gan y Cyngor unrhyw sylwadau ar y cais. Penderfynwyd gwrthwynebu eto am yr un rheswm ag o’r blaen –Cynnig DJ, Eilio ER.
· Diweddariad am ein cais am arosfa bws newydd. Angen i ni gadarnhau ein diddordeb a chytuno i’w gynnal a’i gadw yn y dyfodol. Penderfynwyd bod y Cyngor eisiau’r safle bws newydd – Cynnig DJ, Eilio ER.
Adran Priffyrdd a Bwrdeistrefol:

· Grantiau bach Trefi Taclus ar gael – hyd at £1,000.Penderfynwyd gohirio y mater yma nes y cyfarfod nesaf.
Gwasanaeth Cyfreithiol:

· Gorchymyn Gwahardd a Chyfyngu aros a mannau parcio ar y stryd. Nifer wedi eu rhestru yn Llanrug a Chwm y Glo.

· Gwahoddiad i 5 Cynghorydd yng Ngwynedd i fynychu Cynhadledd Safonau Cymru 2009.

· Gwahoddiad i gyfarfod Cyngor Gwynedd gyda’r Cynghorau Cymuned Nôs Fercher 21ain o Hydref am 6:30yh. Angen cadarnhau presenoldeb.

Adran Strategol a Gwella:

· Copi o adolygiad cyntaf Cynllun Tair mlynedd Gwynedd 2008-11.

(b)
Eraill:
(i)
Cynulliad – Ymgynghoriad ar y gorchymyn Cynhwysedd Deddfwriaethol sy’n ymwneud â chynghorau cymunedol a recriwtio a chadw lwfansau cynghorwyr.

(ii) 
Un Llais Cymru – Cyfarfod nesaf Nos Lun, 21ain o Fedi am 7yh. Dywedodd ML ac ER y byddent yn mynychu. 

(iii)
Diweddariad ar ddatblygiad Nant Gwrtheyrn.

(iv) Swyddfa Archwilio Cymru – Adroddiad ar gael ar sut y gall Cynghorau Cymunedau wella eu trefniadau ariannol.

(v) Meddygon Waunfawr – Cais fferyllfa wedi ei wrthod. Llythyr yn diolch.

(vi) Cynulliad – Adroddiad Blynyddol Cynllun Partneriaeth Llywodraeth Leol 2008-09.

(vii) Anfoneb – GW Jones £350. Cytunwyd i’w dalu.
(viii) Anfoneb torri gwair y fynwent  2009 - £400. Cytunwyd i’w dalu.
(ix) Wythnos Cymru Daclus 2009, 21-27 Medi 09.
(x) Un Llais – Cyhoeddi y pynciau fydd yn cael eu trafod yn y Cyfarfod Cyffredinol Blynyddol 10fed o Hydref, 09.

(xi) Un Llais – Bwrsari hyd at £50 ar gael at Hyfforddiant Cynghorwyr. Rhaid eu hawlio cyn 28ain o Chwefror.
15.
Materion Eraill:
· Dim.
Arwyddwyd: ……………………………………. Dyddiad: ………………………………

Dyddiad y cyfarfod nesaf nôs Fawrth, 20fed o Hydref 2009, Y Sefydliad Coffa, Llanrug. 

